
REPUBLIKA E SHQIPËRISË

MINISTRIA E FINANCAVE

DREJTORIA E APELIMIT TATIMOR

Nr. ____prot.



                                         Tiranë, më___.___.2025
V E N D I M

Drejtoria e Apelimit Tatimor, në zbatim të kreut XIII të Ligjit nr. 9920, datë 19.05.2008 “Për Proçedurat Tatimore në R.SH.”, mori në shqyrtim kërkesën ankimore, që i përket:

KËRKUES: 
_________________________________________

OBJEKTI: 
Ankim ndaj aktit administrativ, Njoftim Vlerësimit për detyrimet                 _________, nxjerrë nga DRT Durrës, ku janë përcaktuar detyrimet si më poshtë:

	Tatimi ose Kontributi
	Periudha tatimore
	Detyrimi për tu paguar
	 Lekë 
	Arsyet e detyrimit

	Tatim mbi të Ardhurat Individuale


	2024 Janar-Dhjetor
	Detyrim
	285,912
	Korrigjimi

	
	
	Kamatvonesë
	3,683
	Interesi i llogaritur

	
	
	Gjobë
	9,950
	Gjobë për pagesë me vonesë

	
	
	Gjobë
	285,912
	Gjobë inspektori

	 
	
	Total
	585,457
	 


Nga shqyrtimi paraprak i kërkesës për apelim dhe dokumentacionit bashkëlidhur, konstatojmë se janë plotësuar kërkesat ligjore për marrjen në shqyrtim, kërkesa këto të përcaktuara në pikat 1, 2 dhe 3 të nenit 106, neni 107 dhe Udhëzimin e MF Nr.24, datë 02.09.2008 pika 106 e në vijim, pasi: 

· Akti administrativ i ankimuar, është objekt apelimi, sipas pikës 1, neni 106 të Ligjit Nr.9920/2008, i ndryshuar.
· Kërkesa për apelim është paraqitur brenda afatit ligjor, sipas pikës 3, neni 106 të Ligjit Nr.9920/2008, i ndryshuar.
· Lidhur me kërkesën për pagimin e detyrimit tatimor, objekt ankimi, konstatojmë se detyrimi tatimor i njoftuar me Njoftim Vlerësimin për detyrimet _________, nxjerrë nga DRT Durrës, detyrimi principal në shumën totale 285,912 lekë është paguar nga tatimpaguesi në datë 25.06.2025, brenda afatit ligjor.
Në lidhje me pretendimet e parashtruara në kërkesën ankimore, për shqyrtimin dhe zgjidhjen e drejtë të çështjes, bazuar në pikën 106.2.5 dhe 108.2.1, të Udhëzimit Nr.24/2008, i ndryshuar, me shkresën ________, Drejtoria e Apelimit Tatimor ka kërkuar nga DRT Durrës, informacion dhe dokumentacion si raport kontrolli mbi bazën e të cilit është nxjerrë Njoftim Vlerësimi _________; shkresën _________ të Drejtorisë së Hetimit Tatimor në DPT.
Me shkresën __________, protokolluar në DAT me ____________ DRT Durrës ka kthyer përgjigje dhe ka përcjellë kopje të dokumentacionit mbi bazën e të cilit kanë dalë detyrimet objekt ankimi. 
* * *
Vlerësimi tatimor me efekt detyrime dhe gjoba njoftuar me njoftim vlerësimin objekt ankimi, është rrjedhojë e raport vlerësimit të mbajtur nga zyra më datë 26.05.2025.
Akt vlerësimi i datës 26.05.2025 është mbajtur në vijim të shkresës së Drejtorisë së Hetimit Tatimor në DPT me _________ protokolluar në DRT Durrës me ___________ më lëndë “Kërkesë për vlerësim tatimor” në lidhje me shtetasin _____________. Bazuar në informacionin e administruar dhe verifikuar në faqen e QKB, sistemin tatimor C@ts është konstatuar se për vitin 2024 individi ka një kontratë me përshkrimin “Kontratë Shitje e Kuotave të Kapitalit” lidhur në datën 07.09.2024 në të cilën trajtohet vendimi i asamblesë së ortakëve të shoqërisë ______________, ku si palë shitëse ka vendosur t’i shesë blerësit __________ 15% të kuotave të kapitalit me vlerë totale 16,811,940 lekë të cilat ky ortak i zotëron në këtë shoqëri. 
Nga verifikimi i Pasqyrave Financiare të vitit 2023 rezulton se, subjekti ___________ ka fitim të pashpërndarë për vitet 2021-2023 dhe vlerë të kapitaleve të veta si më poshtë:
Kapitali i nënshkruar:


112,079,600
Fitim / Humbje i pashperndare:
  10,421,368
Fitim/Humbja e periudhës:

    2,285,820
Totali i Kapitalit:


124,786,788
Sipas Udhëzimit Nr.26, datë 08.09.2023 “Për Tatimin mbi të Ardhurat” në pikën 15.5 citohet: “Në rastet e shitjes së kuotave apo pjesëve të kapitalit në një shoqëri, çmimi i shitjes duhet të marrë në konsideratë vlerën e mbetur të aktiveve, si dhe çdo aktiv tjetër qarkullues në mallra apo mjete monetare. Çmimi i shitjes duhet të përfaqësojë vlerën e drejtë të tregut të aktiveve që përfaqësojnë këtë kuotë”
Duke qenë se kuotat e kapitalit janë shitur ndërkohë që shoqëria ka fitime të mbartura, rezulton se nga kryerja e transaksionit të shitjes ka fitim të realizuar për shtetasin ______
Në shkresën më sipër janë kryer përllogaritjet e detyrimit tatimor lindur nga transaksioni për shitjen e kuotave, të ardhura të padeklaruara si më poshtë:

              në Lekë
	Vlera e kuotës/aksionit të shitur
	Totali i kapitalit qe i takon pronareve te njesise ekonomike
	Vlera e drejte e shitjes se kuotave
	Vlera e shitjes se kuotave sipas kontratës
	Fitimi i tatueshem nga shitja e kuotave (diferenca)
	Tatimi 15%

	15%
	124,786,788
	18,718,018
	16,811,940
	1,906,078
	285,912 


Nga verifikimi në sistemin tatimor C@ts shtetasi figuron i regjistruar si individ për DIVA me datë 21.04.2020 dhe e ka dorëzuar deklaratën e DIVA 24-A në datën 26.03.2025 me vlerë zero. Por nuk e ka përmbushur detyrimin ligjor për deklarimin e të ardhurave të përfituara nga shitja e kuotave.
Me shkresën __________ me lëndë: “Njoftim për plotësimin dhe dorëzimin e deklaratës individuale 24-A” është kërkuar nga Z. _________  plotësimi dhe dorëzimi i deklaratës individuale 24-A.

Referuar informacionit të ardhur nga DHT, bazuar në Ligjin Nr.9920/2008, i ndryshuar, neni 68, pikat 4 dhe 5/c dhe Ligjin Nr.29/2023 “Për Tatimin mbi Të Ardhurat” i ndryshuar dhe Udhëzimit  të përgjithshëm Nr. 26, datë 08.09.2023 të cituar më sipër, si dhe në zbatim të Rregullores Nr.24607 datë 04.10.2017 “Për saktësimin e proçedurave lidhur me vlerësimin tatimor të tatimit mbi të ardhurat personale për të ardhurat e padeklaruara dhe të patatuara të individëve”, neni 5, pika 2, Trajtimi i Informacionit të ardhur nga të tretët ku citohet se: Një informacion i ardhur zyrtarisht dhe i konfirmuar nga ana e institucioneve ligjzbatuese, merret i mirëqenë dhe nuk ka vend për verifikime shtesë. Shkresë kjo e miratuar nga Drejtori i Përgjithshëm i Tatimeve, si edhe shkresës së DPT–së ___________ protokolluar në DRT Durrës ________________. 
Për sa më sipër, në bazë të këtij informacioni nga DRT Durrës është kryer vlerësim tatimor për DIVA për periudhën 24-A, bazuar në Ligjin Nr.9920/2008, i ndryshuar, neni 68, pikat 4 dhe 5 /c, si më poshtë:
	Rubrika 
	Vlera lekë

	(14) Të ardhura bruto të tjera të papërmendura më lart
	   1,906,078

	(15) SHUMA E TË ARDHURAVE BRUTO (kutia 3 + kutia 5 deri në 14)
	   1,906,078

	(21) SHUMA E TATIMIT TË LLOGARITUR
	      285,912

	(35) TATIMI I DETYRUAR PER TU PAGUAR (kutia 21-kutia 34)
	      285,912


Në përfundim tatimpaguesi rezulton me detyrime tatimore si më poshtë:

Detyrim (tatim)      285,912 lekë;
Gjobë  100%          285,912 lekë  (Neni 116 i Ligjit Nr.9920/2008, i ndryshuar);

Kamatvonesë 
3,683 lekë (Neni 76 i Ligjit Nr.9920/2008, i ndryshuar);
Gjobë  9,950 lekë për pagesë me vonesë  (Neni 114 i Ligjit Nr.9920/2008, i ndryshuar);
* * *
Ankimuesi kundërshton detyrimet dhe gjobat sipas Njoftim Vlerësimit objekt ankimi duke parashtruar se, bazuar në një procedurë normale ka shitur një pjesë të kuotës që zotëron në shoqërinë _________, tek ortaku tjetër i shoqërisë. Një veprim normal i menaxhimit dhe i lirisë së bëri biznes në Shqipëri, bazuar në nenin 73 të Ligjit Nr.9901, datë 14.04.2008 “Për tregtarët dhe shoqëritë tregtare”. Përpara kontratës së shitjes së kuotave është kryer edhe një vlerësim nga ekspertiza e specializuar e aktiveve.
Sipas Ligjit Nr.29/2023 “Për tatimin mbi të ardhurat”, konkretisht nenit 15, pika 1, shkronja b, si dhe nenit 16, pika 1:

-Të ardhurat nga investimet përfshijnë fitimet kapitale nga tjetërsimi i titujve.

-E ardhura e tatueshme e investimit nga tjetërsimi i titujve përcaktohet si diferencë ndërmjet çmimit të shitjes dhe çmimit të blerjes së këtyre aseteve të tjetërsuara.

Bazuar në Udhëzimin Nr.26/2023 “Për tatimin mbi të ardhurat”, pika 15.5, në datën 02.09.2024 është bërë vlerësimi dhe ortakët kanë disponuar Raportin e Vlerësimit të Kuotës nga eksperti i autorizuar ligjor. Ndërsa në datë 07.09.2024 është kryer shitja e kuotës. Sipas Raportit të Vlerësimit të Kuotës nga eksperti, në përcaktimin e vlerës së kuotës së ortakut në shoqërinë ____________, është ndjekur e zbatuar metoda e bilancit të vlerës së aktiveve neto (kapitaleve neto). Sipas këtij raporti:
a) Shoqëria __________ ka paraqitur aktive të Bilancit, llogari të arkëtueshme në shumën 17,926,398 lekë, ku përfshihen klientë të vjetër në historik, pa shpresë arkëtimi. Shoqëria duhet të llogarisë një zhvlerësim në shumën 2,703,924 lekë, rrjedhimisht një ulje të fitimeve të mbartura në shumën 2,703,924 lekë.
b) Shoqëria ka paraqitur në Bilanc shpenzime të shtyra në shumën 5,062,702 lekë, shpenzime të kryera në periudha të kaluara, për çertifikime të ndryshme, në funksion të aktivitetit të saj. Këto shpenzime duhej të njiheshin në periudhën kur janë kryer. Prandaj shuma prej 5,602,702 lekë duhet të rregullohet si korrigjim i shpenzimeve të viteve të kaluara, duke sjellë ulje të fitimeve të mbartura në të njëjtën vlerë.
c) Shoqëria ka në klasën e aktiveve afatgjata materiale, makineri dhe pajisje që amortizohen me normë 10%, sipas metodës me vlerë të mbetur. Edhe në Ligjin e mëparshëm të tatimit mbi të ardhurat dhe në atë të tanishëm, një normë amortizimi prej 20% është e kërkuar për këto aktive. Shpenzimi i amortizimit që i takon klasës së makineri pajisjeve i përfshirë në pasqyrat e vitit 2023 është 4,009,531 lekë. Rregullimi në normën e amortizimit nga 10% në 20% sjell rritje të shpenzimeve të amortizimit në shumën 4,009,531 lekë, duke sjellë ulje të fitimeve të mbartura në të njëjtën vlerë. 

Pasqyra e kapitaleve të shoqërisë pas rregullimeve të mësipërme paraqitet:
	
	Në 31.12.2023           Në lekë

	
	Pas vlerësimit (rregulluar)
	Para vlerësimit (parregulluar)

	Kapitali i nënshkruar
	112,079,600
	112,079,600

	Fitimi i pashpërndarë
	10,421,368
	10,421,368

	Fitimi i periudhës
	2,285,820
	2,285,820

	Rregullime -klientë të zhvlerësuar
	(2,703,924)
	

	Rregullime -shpenzime të shtyra
	(5,062,702)
	

	Rregullime -shpenzime amortizimi
	(4,009,531)
	

	Totali
	112,110,630
	124,786,788


Sipas vlerësimit të kuotës me metodën e bilancit, rezulton:
a) Vlera e drejtë e kapitaleve të veta është 112,110,630 lekë.

b) Vlera e kuotës për secilin ortak është:
-Vlera e drejtë për kuotën që zotëron ortaku __________, 56,055,315 lekë;

-Vlera e drejtë për kuotën që zotëron ortaku __________, 56,055,315 lekë;

c)  Pjesa 15% e kuotës që do të shitet është 16,816,595 lekë.

Marrja në konsideratë e vlerësimit nga ekspertët e specializuar nuk është alternativë e dorës së fundit, por është e kërkuar ligjërisht. Ka një problem të mënyrës së të kuptuarit të bazës ligjore në nivel teknik dhe zbatimit të procedurave nga ana e administratës tatimore. Nga pikëpamja ligjore fitimi i tatueshëm nga tjetërsimi i kuotave përcaktohet si diferencë ndërmjet çmimit të shitjes dhe çmimit të blerjes së këtyre aseteve të tjetërsuara. Ky është parim i fiksuar në ligj. Nga pikëpamja e zbatimit të ligjit në praktikë për këtë lloj të ardhure, çmimi i shitjes së kuotave duhet të prrfaqësojë vlerën e drejtë të tregut të aktiveve që përfaqësojnë këtë kuotë. Udhëzohet në paragrafin 15.5 të Udhëzimit të Tatimit mbi të Ardhurat, që në rastet e shitjes së kuotave në një shoqëri çmimi i shitjes:
a) duhet të marrë në konsideratë vlerën e mbetur të aktiveve, si dhe çdo aktiv tjetër qarkullues në mallra apo mjete monetare.
b) përcaktohet nga ekspertët e autorizuar, të cilët vlerësojnë vlerën e drejtë të aktiveve që transferohen.
Zbatimi i tatimit të dyfishtë bëhet evident. Në parim, fitimi i pashpërndarë i një entiteti nuk përbën të ardhur të tatueshme për ortakët sipas tatimit mbi të ardhurat personale (TAP), përderisa ai nuk u është shpërndarë realisht ortakëve në formë dividenti ose përfitimeve të tjera. Fitimi i pashpërndarë është i shoqërisë, jo i ortakëve, për aq kohë sa nuk është shpërndarë me vendim të asamblesë. Prandaj, ky fitim nuk i kalon automatikisht shitësit si e ardhur. Nëse çmimi i shitjes nuk e përfshin fitimin e pashpërndarë, ai nuk mund të tatohet tek shitësi, sepse nuk është i realizuar prej tij.
Duke e konsideruar fitimin e pashpërndarë pjesë të çmimit të shitjes së kuotave, ai drejtëpërsëdrejti bëhet objekt i tatimit mbi të ardhurat personale, në kategorinë e të ardhurave nga investimi, me normë tatimore 15%.

Nga ana tjetër, nëse ky fitim do të shpërndahet si divident në një veprim të dytë, ai do të jetë i tatueshëm si divident tek ortaku përfitues, me normë tatimore 8%.

Ankimuesi kundërshton edhe gjobën 100% të detyrimit të vendosur sipas nenit 116 të Ligjit Nr.9920/2008, i ndryshuar, me arsyetimin se nga administrata nuk është paraqitur asnjë fakt, argument apo dokument që të vërtetohet që nga unë si ortak i shoqërisë _______:

-kam deklaruar të dhëna të pasakta, përfshirë detyrimet tatimore.

-nuk kam dorëzuar në kohë deklaratën tatimore të DIVA 24-A.

-nuk kam paguar ndonjë detyrim tatimor që më takon.
Përdorimi i mënyrave alternative të vlerësimit është bërë jashtë çdo të drejte të administratës për rastin konkret. Në asnjë prej rasteve të përcaktuara në nenin 71, pika 1 të Ligjit Nr.9920/2008, i ndryshuar, nuk ndodhet transaksioni i tjetërsimit të kuotave midis ortakëve të shoqërisë. 
Referuar nenit 71/2, pika 7 i Ligjit të procedurave tatimore përcaktohet se barra e provës i takon administratës tatimore. Në asnjë korrespondencë, nga kjo administratë nuk na është vërtetuar që ndodhem në njërën nga situatat e pikës 3 të neni 71/2. Vetëm nëse administrata tatimore arrin të provojë që çmimi i shitjes është nënvlerësuar, ose që ka pasur një transferim të tërthortë të fitimit të pashpërndarë te ortaku shitës, mund të pretendojë që çmimi i vërtetë duhet të jetë më i lartë. Pa pasur asnjë fakt, pa ushtruar detyrimin e të siguruarit të barrës së provës, DRT Durrës ka krijuar një akt administrativ të paligjshëm, veprime të cilat bien ndesh me Ligjin Nr.9920/2008 “Për Procedurat Tatimore në Republikën e Shqipërisë” dhe Ligjin Nr.44/2015 “Kodi i Procedurave Administrative në Republikën e Shqipërisë”.
* * *
Pas shqyrtimit të pretendimeve të individit, dokumentacionit bashkëlidhur dhe akteve ligjore e nënligjore ku përcaktohet detyrimi për deklarim dhe pagesë të Deklaratës së të Ardhurave Individuale, Drejtoria e Apelimit Tatimor vlerëson se:

I

Në lidhje me ankimin ndaj detyrimit për tatimin mbi të ardhurat individuale të vitit 2024 në vlerën 285.912 lekë dhe gjobën në vlerën 285.912 lekë
Nga të dhënat e Qendrës Kombëtare të Biznesit (QKB) në datën 13.09.2024 me nr.çështjen ___________është depozituar kontrata me përshkrimin “Kontratë Shitje e Kuotave të Kapitalit” lidhur në datën 07.09.2024 në të cilën trajtohet vendimi i asamblesë së ortakëve të shoqërisë __________, ku si palë shitëse ka vendosur t’i shesë blerësit _______________ 15% të kuotave të kapitalit me vlerë totale 16,811,940 lekë të cilat ky ortak i zotëron në këtë shoqëri.. 

Në nenin 7, “Tatimpaguesi i tatimit mbi të ardhurat personale” të Ligjit nr. 29/2023 “Për Tatimin mbi Të Ardhurat” është përcaktuar se “Çdo person fizik konsiderohet tatimpagues në kuptim të këtij ligji dhe është përgjegjës për tatimin mbi të ardhurat personale”.
Në lidhje me detyrimin e individit për dorëzimin e deklaratës tatimore, DAT sjell në vëmendje se Ligji nr. 9920, datë 19.05.2008 “Për Procedurat Tatimore në Republikën e Shqipërisë”, i ndryshuar, në nenin 64, pikën 1 dhe 2, përcakton se:

1. “Tatimpaguesi dorëzon deklaratë të plotë dhe të saktë tatimore brenda afateve të përcaktuara në legjislacionin tatimor përkatës.

2. Kur ligji tatimor kërkon dorëzimin e deklaratës tatimore, tatimpaguesi bën vetëdeklarim të shumës së detyrimit tatimor apo të kontributit, pa pritur vlerësimin, njoftimin ose kërkesën nga administrata tatimore dhe e paguan këtë tatim në afatin dhe vendin e përcaktuar në ligjin tatimor përkatës, pavarësisht nga shtyrja e afatit për dorëzimin e deklaratës tatimore”.

Udhëzimi nr. 24 datë 02.09.2008 “Për Proçedurat Tatimore në Republikën e Shqipërisë”, i ndryshuar, pika 65.1.2. parashikon: “Plotësimi i saktë i deklaratës, paraqitja dhe pagesa brenda afateve kohore të përcaktuara është detyrim ligjor për të gjithë personat e tatueshëm. Moszbatimi i këtij detyrimi ngarkon me përgjegjësi ligjore personin e tatueshëm dhe dënohet në bazë të ligjit dhe te këtij udhëzimi”.
Tatimpaguesi ka detyrimin për deklarimin e të ardhurave, bazuar në nenin 67 “Deklarata vjetore e të ardhurave personale” të Ligjit nr. 29/2023 “Për Tatimin Mbi Të Ardhurat” pika 1, shkronjat a, b, c, ku përcaktohet se:

“1. Një individ është i detyruar të dorëzojë një deklaratë vjetore tatimore personale kur të ardhurat tatimore vjetore të tij/saj janë:

a) më shumë se 1 200 000 lekë në vit nga të gjitha burimet: ose;

b) kur është në marrëdhënie punësimi me më shumë se një punëdhënës, pavarësisht nga shuma e të ardhurave që merr nga punëdhënësit;

c) më shumë se 50 000 lekë e çdo të ardhure tjetër që nuk i nënshtrohen tatimit përfundimtar në burim, sipas kreut V të këtij ligji”.

Sipas këtyre dispozitave, tatimpaguesi ka patur detyrimin për dorëzimin e deklaratës tatimore, duke qënë se të ardhurat e vlerësuara nga shitja e kuotave janë mbi kufirin e përcaktuar në dispozitën e mësipërme. 

Ligji nr. 29/2023 “Për Tatimin mbi të Ardhurat”, në nenin 3, “Përkufizime”, pika 18 ka përcaktuar se:

“Tituj” është instrumenti financiar që përmban vlerë dhe që mund të tregtohet ndërmjet palëve, përfshirë rastet e mëposhtme:

a) aksione ose kuota në çdo shoqëri;

b) aksione ose kuota ose pjesëmarrje në partneritet;

c) bono dhe obligacione të thesarit, si dhe obligacione të korporatave;

ç) instrumentet derivative, siç përcaktohen nga aktet ligjore dhe nënligjore në fuqi, ose që e marrin kuptimin e tyre nga parimet e kontabilitetit;

d) instrumentet në monedha të huaja, siç përcaktohet nga aktet ligjore dhe nënligjore në fuqi ose që e marrin kuptimin e tyre nga parimet përgjithësisht të pranuara të kontabilitetit”.

Në gërmën (c) të pikës 1 të nenit 10 të Ligjit 29/2023, i ndryshuar, ku përcaktohet se: 
“1. Të ardhurat e mëposhtme konsiderohen si të ardhura të tatueshme të një tatimpaguesi të tatimit mbi të ardhurat personale:

c) të ardhura nga investimet”.

Në gërmën (b) të pikës 1 të nenit 15 të Ligjit nr. 29/2023, i ndryshuar, përcaktohet se: 

“1. Të ardhurat nga investimet, nëse nuk konsiderohen si të ardhura nga biznesi sipas nenit 13 të këtij ligji, përfshijnë të ardhurat si më poshtë:

b) fitimet kapitale nga tjetërsimi i titujve apo instrumenteve financiare”
Në zbatim të nenit më sipër, në Udhëzimin nr. 26, datë 08.09.2023 “Për Tatimin mbi të Ardhurat” në pikat 15.2 dhe 15.5 citohet: “15.2 Në kategorinë e të ardhurave nga investimet, apo të ardhurave nga kapitali pasiv bëjnë pjesë të ardhura të tilla si: të ardhurat nga interesat e depozitave të kursimit, llogarive rrjedhëse, llogarive me afat apo pa afat, të ardhurat nga interesat e bonove të thesarit apo obligacioneve, të ardhurat nga dividendët apo ndarjet e fitimit, të ardhurat nga honoraret, fitimet kapitale nga tjetërsimi i kuotave të kapitalit në shoqëri, apo letrave me vlerë të tilla si aksione…”

15.5 Në rastet e shitjes së kuotave apo pjesëve të kapitalit në një shoqëri, çmimi i shitjes duhet të marrë në konsideratë vlerën e mbetur të aktiveve, si dhe çdo aktiv tjetër qarkullues në mallra apo mjete monetare. Çmimi i shitjes duhet të përfaqësojë vlerën e drejtë të tregut të aktiveve që përfaqësojnë këtë kuotë. Shembull. Çmimi i shitjes së 100% të kuotës së një shoqërie, e cila ka në bilancin e vet një total prej 100 milionë lekësh aktivë, 30 milionë lekë detyrime ndaj të tretëve (banka, furnitorë) dhe 70 milionë lekë kapital (kapital fillestar, rezerva, fitim të pashpërndarë), në kushtet kur vlera në kontabilitet e këtyre aktiveve përfaqëson vlerën e tregut të tyre, kuota që shitet duhet të vlerësohet në 100-30=70 milionë lekë.”.

Referuar dispozitave të mësipërme, vlera e shitjes së kuotës nuk mund të jetë më e ulët se vlera e kapitalit që shitet, e cila vjen si rezultat i diferencës midis aktiveve dhe detyrimeve të shoqërisë. Sipas pikës së mësipërme, çmimi i shitjes duhet të marrë në konsideratë vlerën e mbetur të aktiveve, si dhe çdo aktiv tjetër qarkullues në mallra apo mjete monetare, ose referuar shembullit, çmimi i shitjes nuk duhet të jetë më i ulët se totali i kapitalit. Në rastin kur konstatohet se individi ka kryer shitje me vlerë më të ulët se vlera e përcaktuar si më sipër, administrata tatimore kryen vlerësim tatimor, bazuar në nenin 68, pikat 4 dhe 5 të Ligjit Nr.9920/2008 ku përcaktohet se:

“4. Nëse administrata tatimore konstaton se detyrimi tatimor, i dhënë në deklaratën tatimore, është i pasaktë ose tatimpaguesi nuk ka dorëzuar deklaratë tatimore apo nuk ka paguar detyrimin tatimor, administrata tatimore bën vlerësimin tatimor.

5. Administrata tatimore vlerëson detyrimin tatimor të tatimpaguesit, në përputhje me dispozitat e legjislacionit përkatës. Vlerësimi bazohet në:

a) informacionin, që përmban deklarata tatimore e tatimpaguesit;

b) rezultatet e një kontrolli, në përputhje me kreun X të këtij ligji;

c) mënyrat alternative të vlerësimit, të parashikuara në nenin 72 të këtij ligji”.
Në bazë të dispozitës së sipërcituar, administratës tatimore i jepet e drejta e kryerjes së vlerësimit të detyrimit tatimor në rastet kur konstaton se individi nuk ka deklaruar saktë detyrimin tatimor.

E drejta e administratës tatimore për të kontrolluar saktësinë e deklarimeve të tatimpaguesit është përcaktuar në nenin 80 të Ligjit 9920/2008, pikat 1, 2 dhe 3, ku përcaktohet se: 

“1. Administrata tatimore kontrollon deklaratat tatimore, llogaritë, librat dhe regjistrimet tatimore të tatimpaguesit, përfshirë të gjithë dokumentacionin, që ka të bëjë me të ardhurat, shpenzimet, aktivet dhe pasivet dhe marrëdhëniet financiare me palë të treta.

2. Kontrolli i tatimpaguesit bazohet në deklaratat e dhëna nga tatimpaguesi, si dhe në librat, regjistrimet e informacionin e dhënë nga palët e treta ose në përputhje me mënyrat alternative të vlerësimit, parashikuar në nenin 72 të këtij ligji.

3. Administrata tatimore kontrollon saktësinë e të gjitha dokumenteve, që kanë të bëjnë me statusin ligjor, rezidencën, veprimtarinë ekonomike, pagesat dhe detyrimet tatimore, si dhe çdo dokument tjetër me rëndësi për përcaktimin e detyrimit tatimor”.

Referuar Raport vlerësimit të datës 26.05.2025 mbajtur në vijim të shkresës së Drejtorisë së Hetimit Tatimor në DPT me _________ protokolluar në DRT Durrës me __________ më lëndë “Kërkesë për vlerësim tatimor” në lidhje me shtetasin __________. Për vitin 2024 individi ka një kontratë me përshkrimin “Kontratë Shitje e Kuotave të Kapitalit” lidhur në datën 07.09.2024 në të cilën trajtohet vendimi i asamblesë së ortakëve të shoqërisë _____________, ku si palë shitëse ka vendosur t’i shesë blerësit ___________ 15% të kuotave të kapitalit me vlerë totale 16,811,940 lekë të cilat ky ortak i zotëron në këtë shoqëri. 
Nga verifikimi i Pasqyrave Financiare të vitit 2023 të subjektit ____________ rezulton se ka fitim të pashpërndarë për vitet 2021-2023 dhe vlerë të kapitaleve të veta si më poshtë:
Kapitali i nënshkruar:


112,079,600
Fitim / Humbje i pashperndare:
  10,421,368
Fitim/Humbja e periudhës:

    2,285,820
Totali i Kapitalit:


124,786,788
Pra, kuota e kapitalit është në vlerën 18,718,018 lekë (124,786,788 lekë*15%), ndërsa kuota është shitur në vlerën 16,811,940 lekë, veprim i cili bie ndesh me përcaktimet e bëra në Udhëzimin nr. 26, datë 08.09.2023 “Për Tatimin mbi të Ardhurat” pika 15.5, e cila përcakton se vlera e shitjes nuk mund të jetë më e ulët se diferenca midis aktiveve dhe pasiveve, e cila është në vlerën 18,718,018 lekë. Për diferencën në vlerën 1,906,078 lekë, me të drejtë DRT Durrës ka kryer vlerësim tatimor, duke llogaritur tatimin mbi të ardhurat individuale në masën 15 përqind, në vlerën 285,912 lekë dhe gjobë në masën 100 % të detyrimit, në vlerën 285,912 lekë, bazuar në nenin 116 të Ligjit 9920/2008.

Pas rivlerësimit të mësipërm, DRT Durrës ka nxjerrë njoftim vlerësimin ________, në përputhje me procedurat e përcaktuara në pikat 1 dhe 2 të nenit 69 të Ligjit 9920/2008, i ndryshuar.
Në përmbajtje të ankimit individi pretendon se ka shitur një pjesë të kuotës që zotëron në shoqërinë __________, tek ortaku tjetër i shoqërisë. Përpara kontratës së shitjes së kuotave, në datën 02.09.2024 është bërë vlerësimi dhe ortakët kanë disponuar Raportin e Vlerësimit të Kuotës nga eksperti i autorizuar ligjor. Sipas Raportit të Vlerësimit të Kuotës nga eksperti, janë rishikuar/vlerësuar disa zëra si: llogaria e arkëtueshme, shpenzimet e shtyra dhe shpenzimet e amortizimit, me efekt përfundimtar uljen e fitimeve të mbartura në vlerën totale 11,776,157 lekë. 

Nga verifikimi i pasqyrave financiare të shoqërisë ____________ për vitin 2024 të depozituar nga shoqëria në sistemin tatimor, DAT ka konstatuar se, rivlerësimi i zërave të përcaktuara në Raportin e Vlerësimit të Kuotës nga eksperti datë 02.09.2024, nuk rezulton e reflektuar në zërat respektiv të bilancit. 
DAT gjykon se për diferencën në vlerën 1,906,078 lekë, me të drejtë DRT Durrës ka kryer vlerësim tatimor, duke llogaritur tatimin mbi të ardhurat individuale në masën 15 përqind në vlerën 285,912 lekë.

Duke qenë se individi nuk ka përmbushur detyrimin ligjor për deklarim dhe pagesë të tatimit nëpërmjet Deklaratës Individuale të të Ardhurave, ai është dënuar me gjobë bazuar në Ligjin 9920/2008, i ndryshuar, neni 116 ku përcaktohet: “1. Fshehja apo shmangia nga pagimi i detyrimeve tatimore, nëpërmjet mosdorëzimit të dokumenteve ose mosdeklarimit të të dhënave të nevojshme, sipas legjislacionit në fuqi, dorëzimi i dokumenteve të falsifikuara apo deklaratave ose informacioneve të rreme, që çojnë në përllogaritjen e pasaktë të shumës së tatimit, taksës apo kontributit, përbën evazion tatimor dhe dënohet me gjobë të barabartë me 100 për qind të diferencës së shumës së përllogaritur nga ajo që duhet të ishte në fakt.”
II
Në lidhje me ankimin ndaj kamatëvonesave dhe gjobave për pagesë të vonuar të detyrimit për tatimin mbi të ardhurat individuale të vitit 2024 në vlerat përkatëse 3.683 lekë dhe 9.950 lekë
DAT sjell në vëmendje se kjo drejtori është organi që shqyrton vlefshmërinë dhe ligjshmërinë e akteve administrative të administratës tatimore, por objekti i saj dhe aktet që mund të ankimohen pranë saj janë të kufizuara sipas nenit 106 të Ligjit nr. 9920, datë 19.05.2008 “Për Procedurat Tatimore në RSH” dhe Udhëzimit nr. 24, datë 02.09.2008, nxjerrë në zbatim të tij.
Pika 1 e nenit 106 përcakton në mënyrë konkrete aktet që mund të bëhen objekt ankimi pranë kësaj drejtorie, ku citojmë: 
“Tatimpaguesi mund të ankimojë kundër çdo njoftim vlerësimi, çdo vendimi që ndikon në detyrimin e tij tatimor, çdo kërkese për rimbursim ose lehtësim tatimor, ose çdo akti ekzekutiv të posaçëm tatimor, në lidhje me tatimpaguesin”.

Paragrafi 106.1.1 i Udhëzimit nr. 24, datë 02.09.2008 “Për Procedurat Tatimore në RSH” përcakton se: 
“Sipas nenit 106 të Ligjit te Procedurave Tatimore, tatimpaguesi mund të ankimojë kundër:

a) çdo akti administrativ te administratës tatimore,

b) i cili ka të bëjë me tatimpaguesin, dhe

c) ndikon ne detyrimin e tij tatimor.

Këto tre kërkesa duhet të plotësohen detyrimisht te gjitha”

Referuar procedurës së përcaktuar në nenet 106 dhe 107 të Ligjit 9920, kushti primar për marrjen në shqyrtim të ankimit është ndikimi që akti administrativ i ankimuar ka prodhuar në detyrimet tatimore të tatimpaguesit, pasi një akt i cili nuk krijon pasoja në detyrimet tatimore nuk është objekt ankimi pranë Drejtorisë së Apelimit Tatimor.

Drejtoria e Apelimit Tatimor pas shqyrtimit të dokumentacionit bashkëlidhur kërkesës ankimore dhe pas verifikimit në sistemin tatimor C@TS konstaton se gjobat dhe kamatëvonesat sipas njoftim vlerësimit të ankimuar janë korrigjuar automatikisht nga sistemi informatik tatimor C@TS. Praktikisht, ky akt është revokuar pjesërisht nga organi tatimor për këto detyrime, duke pushuar pjesërisht fuqinë juridike të tij dhe rrjedhimisht duke shuar pjesërisht pasojat e krijuara nga ky akt.

Sa më sipër, duke qënë se gjobat dhe kamatëvonesat sipas njoftim vlerësimit objekt ankimi nuk ekzistojnë më, nuk plotësohen kushtet për t’u marrë në shqyrtim duke qënë se nuk ndikojnë në detyrimin tatimor të tatimpaguesit.
Referuar fakteve dhe dispozitave të mësipërme, DAT refuzon ankimin e tatimpaguesit ndaj kamatëvonesave dhe gjobave për pagesë të vonuar të detyrimit për tatimin mbi të ardhurat individuale të vitit 2024 në vlerat përkatëse 3.683 lekë dhe 9.950 lekë, pasi këto detyrime janë anulluar nga administrata tatimore dhe rrjedhimisht nuk plotësojnë kushtet për t’u marrë në shqyrtim, duke qënë se nuk ndikojnë në detyrimin tatimor të shoqërisë.

Sa më sipër, Drejtoria e Apelimit Tatimor bazuar në Ligjin Nr.9920/2008, nenet 106, 107, 108 dhe Udhëzimin Nr.24, datë 02.09.2008 (i ndryshuar), në zbatim të tij, pika 108.3.3 gërmat (a) dhe (b),
V E N D O S I :

· Lënien në fuqi të aktit administrativ, Njoftim Vlerësimit për detyrime ________ nxjerrë nga DRT Durrës, ku janë përcaktuar detyrimet si mëposhtë:
	Tatim
	Periudhë
	Detyrim
	Gjobë

	Tatim mbi të Ardhurat Individuale
	2024
	285,912
	285,912


· Refuzimin e aktit administrativ, Njoftim Vlerësimit për detyrime ________, nxjerrë nga DRT Durrës, për detyrimet si mëposhtë:

	Tatim
	Periudhë
	Kamatëvonesë
	Gjobë

	Tatim mbi të Ardhurat Individuale
	2024
	3,683
	9,950


Në zbatim të nenit 109, pika 2, të Ligjit Nr.9920 datë 19.05.2008, “Për Procedurat Tatimore në R.Sh”, i ndryshuar, tatimpaguesi mund t’a kundërshtojë vendimin e Drejtorisë së Apelimit Tatimor në gjykatë, brenda 30 ditëve kalendarike nga data e marrjes dijeni për këtë vendim.

     DREJTOR I APELIMIT TATIMOR

